
um þang- og þaravinnslu á íslandi.

Flm.: Benedikt Gröndal, Pétur Pétursson.

Alþingi ályktar að fela ríkisstjórninni að láta þegar ljúka þeim athugunum, sem
gerðar hafa verið á möguleikum þang- og þaravinnslu hér á landi. Skal sérstaklega
kannað, hvort unnt er að vinna þang- og þaramjöl í þeim síldar- og fiskimjölsverk-
smiðjum, sem til eru Í landinu, hvort hagnýta má jarðhita við slíka framleiðslu svo
og hvort grundvöllur er fyrir frekari efnaframleiðslu byggðri ásjávargróðri, t. d.
framleiðslu alginsýru.

Greinargerð.
Hagnýting sjávargróðurs, sérstaklega þangs og þara, eykst nú víða um heim, og

er hraðvaxandi markaður fyrir þang- og þaramjöl til fóðurbætis, alginefni, sem notuð
eru á rúmlega þúsund mismunandi vegu, og loks mjöl til manneldis. Norðmenn eru
t. d. miklir framleiðendur þang- og þaraafurða, og jókst útflutningur þeirra á mjöli
úr 3500 lestum 1954 í tæplega 7000 lestir 1956, en þá var heildarframleiðsla þeirra um
HOOO lestir. Fyrir útflutninginn fengu Norðmenn 1956 samtals 6750000 kr., og eru
þeir nú bjartsýnir á hraðan vöxt þessa iðnaðar.

Þetta er ekki í fyrsta sinn, sem máli þessu er hreyft á Alþingi, og ýmsir aðilar,
Iðnaðarmálastofnun Íslands, rannsóknaráð ríkisins og raforkumálaskrifstofan hafa
gert undirbúningsathuganir, sem allar benda til þess, að sjálfsagt sé að halda mál-
inu áfram. Virðist nú þörf á nýju átaki, og því er málinu enn hreyft á Alþingi.

Rannsóknir á þang- og þaramjöli á síðustu árum hafa leitt Í ljós, að það er mjög
auðugt af ýmsum mikilvægum efnum, svo sem málmefnum, vítamínum o. fl. Hafa til-
raunir víða um lönd sýnt, að það er mjög hentugt sem fóðurbætir fyrir flestar teg-
undir húsdýra svo og loðdýr og jafnvel alifiska. Notkun mjölsins til manneldis fer
og vaxandi, og selja Norðmenn það undir vörumerkinu "Vitalia", en þjóðir eins og
Japanir hafa notað það lengi. Þá er vaxandi notkun ýmissa efna, sem framleidd eru
úr þangí og þara, sérstaklega alginefna, sem notuð eru sem bindiefni í ýmis matvæli,
lyf, f'egrunarlyf, málningu, plastefni o. fl. o. fl. Af þessum sökum hefur markaður
fyrir þang- og þaraafurðir farið stöðugt vaxandi, ekki sízt í Bandaríkjunum.

Framleiðsla á þang- og þaramjöli virðist vera einföld. í Noregi er hráefnið fyrst
þurrkað úti, oft á klettum við ströndina, en síðan sent í verksmiðjur. Hafa Norðmenn
notað mikið síldar- og fiskimjölsverksmiðjur til að fullhreinsa, þurrka og mala
mjölið, og er það sérstaklega athyglisvert fyrir Íslendinga, sem eiga fjölda slíkra
verksmiðja, er mjög skortir verkefni. Verksmiðja eins og A/S Protan í Drammen i
Noregi hefur t. d. 800 fasta þang- og þarasafnara og sendir eigin báta til að flytja hrá-
efnið til Drammen. Ef slík mjölframleiðsla reynist hagkvæm hér á landi, mundi
þang- og þarasöfnun geta orðið búbót fyrir fólk á mörgum stöðum á strönd landsins.

Allmörg ár eru síðan dr. Jón E. Vestdal gerði athugun á því, hvar við strendur
Islands helzt væri að finna verulegt magn af þangi og þara, og benti hann sérstak-
lega á Breiðafjörð. Samkvæmt þeim gögnum, sem flutningsmenn hafa aflað sér, munu
Iðnaðarmálastofnun Íslands, rannsóknaráð og raforkumálaskrifstofan (með tilliti til
hugsanlegrar notkunar hverabita) hafa gert undirbúningsathuganir og telja, að nú
þurfi ríkisstjórnin að fylgja málinu eftir og skapa aðstæður til áframhaldandi undir-
búnings og fyrstu tilraunaframleiðslu. Raforkumálaskrifstofan hefur nýlega fengið
Í þjónustu sína ungan efnaverkfræðing, sem hefur sérstaklega kynnt sér þang- og
þaravinnslu. og virðist sjálfsagt að hagnýta krafta hans á þessu sviði.

Vonandi verður ályktun Alþingis til þess, að lokarannsóknir fyrir þang- og þara-
vinnslu haldi áfram án tafa og tilraunaframleiðsla verði innan skamms látin skera
úr um það, hvernig Íslendingar geta hagnýtt þau gífurlegu auðæfi, sem án efa felast
f sjávargróðri umhverfis strendur landsins.


